Xosé Ramén Freixeiro Mato, Gramadtica da lingua galega. 1V.
Gramdtica do texto, 2003, Vigo, A Nosa Terra.

Despois da monumental obra en tres volumes publicada por A Nosa Terra e intitu-
lada Gramdtica da lingua galega (1, Fonética e Fonoloxia, 1998; 11, Morfosintaxe,
2000; e III, Semdntica, 1999), e ap6s tamén unha sintese deses tres tomos destina-
da a un publico mdis amplo e dada a lume pola mesma editora (Manual de gramditi-
ca galega, 2001), o profesor Xosé Ramon Freixeiro Mato volta de novo & actuali-
dade editorial do paifs por ser o autor da primeira teorizacion feita para o galego
dentro do marco tedrico cofiecido como Lingiiistica do Texto: Gramdtica da lingua
galega. IV. Gramdtica do texto. Este contributo, que safu 4 rda, 4 semellanza dos
anteriores, das mans d’A Nosa Terra no ano 2003, foi entendido como unha outra
parte do proxecto orixinal en tres volumes, xa que, como o propio autor sinala, “a
gramadtica do texto non vén a ser mdis do que outra parte da gramatica dunha lin-
gua, aquela que toma o texto como unidade de andlise e estudo, superando o marco
da cldusula en que tradicionalmente a gramadtica se detifia” (p. 11).

A nova contribucién de Freixeiro Mato 4 lingiifstica galega aparece estruturada en
nove temas que constitien, por siia vez, os nove centros de interese que desenvolve
o investigador da Universidade da Corufia. No primeiro deles, que cumpre a fun-
cién dun necesario predmbulo 4s oito unidades restantes (“A lingiiistica textual”,
pp- 13-26), Freixeiro desenvolve un percurso histérico polo desenvolvemento da
lingiifstica do texto como mdis unha posibilidade de andlise da lingua, salientando
os antecedentes, as fases na evolucién desta disciplina etc. “Discurso e texto” (pp.
27-32), que corresponde ao segundo dos temas, céntrase na esguilante (in)distin-
cién entre ambos os conceptos partindo da equivalencia discurso-oralidade / texto-
escrituralidade, que o profesor Freixeiro resolve a indicar que a tendencia domi-
nante na actualidade € a “denominacion unica de texto, escrito ou falado” (p. 30).
Co titulo “A diversidade dos xéneros discursivos” desenvdlvese a unidade seguinte
(pp. 33-41), en que se pasa atenta revista ds diferentes propostas existentes ao
respecto, que presentan entre si importantes diferenzas, mais que, en todo o caso,
e como sinala o autor, “cando unha persoa escolle un texto estd a escoller unha
maneira de actuar sobre alguén” (p. 39), onde se pondera o efecto que puider ter un
determinado texto sobre o eventual piblico ouvinte ou lector. O cuarto tema estd
consagrado aos tipos de textos existentes (pp. 44-62), en que, se ben € certo que
non existen tipos textuais puros, se ofrece unha clasificacion en textos argumenta-
tivos, explicativos, descritivos, narrativos e conversacionais. As relacions entre

contexto e texto, doutro lado, son analizadas na unidade seguinte (“Texto e con-
texto”, pp. 63-76), onde se tamén aborda a situacién particular da Galiza como con-
secuencia da diglosia existente. “A organizacion da informacién” (pp. 77-102) é o
tema seguinte, que se centra no estudo dos recursos lingiifsticos que unha persoa
utiliza para tonsorar o seu particular punto de vista na organizacién do texto.
Doutra parte, o tema sete estuda a cohesién (pp. 103-135), o oitavo analiza nos
marcadores discursivos (pp. 137-174) e o derradeiro destinase 4 andlise da
coherencia (pp. 175-185). A obra finda coas referencias bibliograficas (pp. 187-
194) e cuns utiles indices (pp. 195-208), un de materias e outro de autores.

Desta proposta de estruturacion temdtica interesa resaltarmos algtins aspectos, como
poden ser, a modo de exemplo, a decisién de tratar por separado a coherencia e a
cohesioén. Non resulta facil determinar os limites precisos de ambos os conceptos, e
boa proba diso é que, como indica Freixeiro Mato, “hai autores que integran a
coherencia na cohesién e outros que inclien a cohesién na coherencia” (p. 179), sen
faltaren investigadores que as tratan por separado, como Beaugrande / Dressler
(1997). Mais, en harmonia con estes estudiosos ou con Koch / Travaglia (2002), o
autor decide atinadamente distinguilas, xa que, como se indica neste traballo, a
cohesion € “explicitamente revelada através das marcas lingiiisticas”, que son
“indices formais na estrutura da seqiiéncia lingiiistica e superficial do texto”.
Congruentemente, pois, con esta decision, desenvolvese os tipos de coherencia e
cohesion, salientindomos nesta udltima, entre outros, 0os recursos gramaticais e
lexicais; esta perspectiva incide nas responsabilidades textuais dos pronomes como
elementos que serven para recobraren informacién xa indicada (deixe textual ou
andfora), e permite entendérmolos como unidades fundamentalmente operativas no
texto, superando asi visions tradicionais, hoxe felizmente cada vez menos
recorrentes, que os identificaban como as “palabras que substitien os nomes” (Os
alumnos _cofieceron uns turistas moi agraddbeis . Estes pretendian convidalos . a
xantar). Alids, as relaciéns semdnticas de hiperonimia, hiponimia e cohiponimia,
dun lado, e sinonimia, doutro, analizdbeis dentro dos recursos lexicais, permiten, asi
mesmo, comprendermos esas nociéns semdnticas nunha dimensién mdis ampla,
pois serven, outravolta, como mecanismos que dotan o texto de cohesién (Vin un
paxaro_onte e era unha ave ; moi bonita).

Maiis un importantisimo acerto deste traballo, que é comiin cos tres volumes ante-
riores, € o feito de o autor estar a dialogar permanentemente coa literatura lingiifs-
tica existente sobre os diferentes temas que desenvolve. Deste modo, polas pdxinas
desta Gramdtica do texto podemos compartillar e confrontar opiniéns con
Escandell Vidal, Conte, Villaca Koch, Maingueneau, Marcuschi, Schiffrin, Sperber
/ Wilson, Van Dijk etc., que acompafian o profesor Freixeiro Mato ao longo das
duascentas paxinas que conforman este tomo cuarto. Convén facermos notar que a
tradicién gramatical galega, quitando algin caso excepcional e nomeadamente até

a publicacion dos tres volumes anteriores da obra de Freixeiro Mato, obviou ese
constante cotexamento, esa continua imbricacion reflexiva cos principais autores
das materias ou aspectos que se estudan.

Outrosi, ao falarmos de bibliografia e de principios comuns co proxecto global de
gramdtica galega en que se insire este traballo, non podemos deixar de comentar
madis unha feliz concomitancia, cal € a utilizacion das gramdticas galegas exis-
tentes, desde as primeiras, as do século XIX, até 4s ultimas novidades editoriais, xa
nos comezos do XXI. Hai abundantes exemplos en que se pode verificar ao longo
da obra estoutro didlogo coa nosa tradicion filoldxica, que, a pesar das sdas eivas
e caracteristicas, € empregada con total acerto. Achamos unha boa proba disto no
tema dedicado aos marcadores discursivos, en que figura un apartado consagrado
a ver como os elementos que poden desenvolver estas funciéns textuais (tradi-
cionalmente cofiecidos como “particulas” ou “palabras invaridbeis”, como as
preposicions e conxuncions, certos adverbios, interxeccions etc.) foron entendidos
por autores como Saco Arce (1868), Lugris Freire (1931), Carré Alvarellos (1967),
Carballo Calero (1979), Alvarez / Regueira / Monteagudo (1986), Costa Casas /
Gonzélez Refoxo / Rdbade Castifieira / Moran Fraga (1988) ou Alvarez / Xove
(2002). Pola lectura dese apartado podemos descubrir o modo en que determinadas
palabras, que non encaixa(ba)n satisfactoriamente nas clasificaciéns tradicionais,
lles supofien aos autores respectivos certos problemas de identificacion, precisa-
mente pola sda singular natureza: Freixeiro Mato (p. 153), por exemplo, cita o caso
de Saco Arce (1868: 134), quen se refire a formas cal madia, ande e noé como ele-
mentos “de natureza ambigua, participando 4 la vez de adverbios, conjunciones e
interjecciones, siendo verdaderas oraciones elipticas”.

Estd tamén presente nas pdxinas deste tomo cuarto unha firme vontade de
rexeneracion e de dignificacién do propio corpus lingiiistico do galego, que se
traduce, do mesmo modo que nas restantes partes da obra, nunha priorizacién das
estruturas morfosintacticas mdis idiosincraticas e xenuinas do galego, tales como o
futuro de subxuntivo, o infinitivo flexionado, o infinitivo xerundial, a préclise do
pronome dtono rexido por preposicion etc., isto é, empréganse propositadamente
aqueles trazos que serven para identificaren o sistema lingiiistico galego-portugués
a que pertence o noso idioma. Asf, a lectura dos traballos de Freixeiro Mato, alén
de se constituir cientificamente nun material de primeira orde para cofiecermos a
realidade da nosa lingua, permite profundarmos nas construcions e nos xiros e mais
autdctones do galego, sempre os empregando de acordo coa nosa tradicion
lingtifstica milenaria.

E esa constante preocupacion por un modelo de lingua culta, apto para todo o tipo
de contextos, percibese tamén no reprobamento que Freixeiro fai contra certa caste
de marcadores discursivos existentes no galego como produto da interferencia do
espaiiol (pp. 162-166), que corresponden, de acordo co profesor corufiés, a catro

tipos: a) aqueles tirados directamente desa lingua (*bueno, *o sea etc.); b) os par-
cialmente adaptados ao galego (*¢ decir, *de todos xeitos etc.); ¢) os de dubidosa
galeguidade (?sen embargo, ?en cambio); d) aqueles en que se detecta marioritari-
amente a forma coincidente coa espafola (en realidade, con respecto a etc., en vez
de na realidade, a respecto de etc.); e) os de escaso uso no galego moderno (porén,
en canto etc.); e f) aqueles que se comportan como sinais conversacionais calcados
do espaiol (*veiia, *vale etc.). Convén notarmos a pertinencia destas indicacidns,
pois no discurso oral galego, para alén doutros tipos de espafiolizacion rexistrabeis
(lexical, morfoldxica, sintactica etc.), tamén se encontran esas unidades; mesmo
alguha delas, como *bueno ou a sia variante popularizada e vulgarizada *boeno,
gramaticalizacion dun adxectivo casteldn, aparecen constantemente na oralidade
dos nosos dias, mesmo na daquelas persoas con consciencia lingtifstica. A polifun-
cionalidade de tales marcas discursivas, que as fai apareceren con significacions
textuais diferentes nunhas proporciéns de uso certamente altas, concédelles a eses
marcadores espafiolizados, nas palabras de Freixeiro Mato, “unha especial rele-
vancia no avanzado proceso de castelanizacién en que a lingua galega se acha na
actualidade e a que os converte en simbolos representativos da desnaturalizaciéon
que estd padecer o galego” (pp. 164-165).

Até o de agora estivemos a comentar algiins puntos en comun aos catro tomos da
obra, que son, entre outros factores, os que lle conceden a coherencia necesaria a
pesar de ser un proxecto cuxas partes sairon do prelo en anos distintos. Porén, exis-
ten algunhas diferenzas con relacidon ds entregas anteriores, o que sen dubida é
explicdbel pola propia xestacion e conformacién deste cuarto volume. Deste modo,
o ptblico lector que cofiecer os outros tres volumes notard en falta, quizais, a recor-
rencia aos textos literarios que se encontra na Fonética e Fonoloxia, na
Morfosintaxe e na Semdntica, o que ten a sta explicacion, como declara o propio
autor na “Nota introdutoria”, na inicial concepcién deste tomo, que en principio
non foi pensado como unha continuacion das tres partes anteriores. Asi mesmo,
congratuldndose o autor polas tltimas modificaciéns do estdndar galego, aplica
congruentemente os seus acordos e indicacions, e € por iso que entre os tres tomos
anteriores e este se deixan ver algunhas mudanzas fundamentalmente morfoldxi-
cas, 0 que non resta consistencia, no entanto, a procura dun modelo de lingua dig-
namente inserido no espazo lingiiistico galego-portugués.

Outro dos asuntos a que non quereriamos deixar de facer mencion € a relacion entre
texto e contexto, e en especial ds circunstancias sociais, culturais, linglifsticas e
politicas que determinan a producién de textos na Galiza, mesmo os literarios (“O
contexto sociolingiiistico. Diglosia e texto”, pp. 70-76). Nunha situacién como na
que se encontra galego, os vinculos evidentes entre autor/a e lector/a, ou, se se
preferir, entre locutor/a e ilocutario/a, adquiren novos significados e valores e
poden mesmo hipertrofiar a creacién e a recepcion do texto, secundarizar a vontade

estética, abretemar o significado real do texto etc. Ese mesmo contexto histérico e
sociolingiiistico € o que explica, sen irmos mdis lonxe, a demora no aparecemento
das nosas primeiras gramadticas, e, indirectamente, ¢ tamén o motivo de por que até
0 ano 2003 non contou o galego cunha ferramenta como esta Gramadtica do texto
que estamos a comentar.

Xa para finalizarmos estas lifias, e a modo de conclusién, non podemos facer cousa
que non sexa darmoslle os parabéns ao autor por, mdis unha vez, situar o galego no
mesmo nivel do que outras linguas do seu contorno no que se refire 4 reflexion
lingtifstica desde un dmbito innovador de andlise gramatical, maxime, ainda, a ter-
mos en conta que a nosa lingua non contaba con ningtin traballo de semellantes car-
acteristicas e que, grazas a este novo contributo, se cobre un relevante baleiro den-
tro dos estudos de lingiiistica galega. Asi pois, Xosé Ramoén Freixeiro Mato con-
vértese con este traballo no precursor da investigacion lingiiistica aplicada ao
galego desde a disciplina da Gramética do Texto, como xa antes o foi por publicar
os tres tomos da mais completa, documentada e rigorosa Gramdtica das existentes
en galego.

Xosé Manuel Sdnchez Rei
sanrei @udc.es

